
శ్రీరంగమాహాత్మ్యము








క. ఈయామ్రతీర్థమునకుఁ, బోయి మహామునులతోడఁ బుట్టిన నాదం

      బీయెడ వినుపింతుము వా, రేయర్థము సత్యమనిన నెసఁగున్ జయమై.

క. ఇందున కోడిన వారలు, బొందిం బెడఁబాయునాజ్ఞ బొందిడువారీ

      పందెమునకు నిలుతే యనఁ, బొందుగఁ జెయిఁ జేతఁజఱచి పుష్కరుఁ డలుకన్

క. రమ్మని యిరువురు చూతస, రమ్మునకున్ జేరి మౌనిరాజుల కచటన్

      సమ్మతిని గేలుమొగినిచి, త మ్మిద్దఱు వచ్చినట్టి తలఁ పడుగుటయున్.

శా. ఈవిప్రుండు వచించు నీశ్వర వివాదాలాపముల్ వ్యాఘ్రమా

      యాచక్రమ మానుపూర్విగఁ దదీయారామమౌనవ్రజం

      బావేళన్ విని రెండుపక్షములు తా నౌగాకనన్ లేక వా

      రేవాక్యంబు నెఱుంగలేక రొదగా నిట్టట్టు తర్కింపఁగన్.

మ. కురియున్ ద్రిచ్చలు కన్బొమల్ ముడిపడం గోలాహలం బొప్పఁగా

      నిరువాగై స్వమతప్రతిష్ఠకులుగా నిట్టటు గట్టై వినన్

      సరిగా వాదిబలంబునన్ నిగమశాస్త్రగ్రంథరాద్ధాంతవా

      గురుశక్తిన్ దనువుల్ చెమర్పఁ దమగెల్పొట్లాప్పంగఁ బోరాడఁగన్.

క. పోరఁగఁ దమతగవిచ్చటఁ, దీరదు వీరంటివారె తీర్చకయున్నన్

      దీర దిఁక నెందు దైవం, బేరీతిఁ దలంచెనదియు యెఱుఁగ మనంగన్.

సీ. ఒసపరి సికజుట్టు ప్రసవమాలికలకు నంగంబు తేటుల నామతింప

      యెలనవ్వు టారుచెక్కులకు మాణిక్యకుండలములు నీరాజనంబు లెత్త

      దయలీను తెలిగన్నుదామరలకు ముఖలావణ్య మొరసి యుల్లాస మెసఁగ

      వలివాటువైచు దువ్వలువ బంగకువొళ్ల తరువితానము కొత్త తలిరులెత్త

      జకచకల్ చల్లు కట్టాణిసరుల వలన, నొకట వవనిధి రంగవల్లికలు దాల్పఁ

      జాల నమ్మినవారల మేలుదలఁచి, యేలుకొను రాజు మౌనులమ్రోల నిలిచె.

క. నిలిచిన మౌనులుఁ దమలో, గలిబిలి చాలించి కన్నుఁగరువులు దీరన్

      గొలవను మ్రొక్కను బొగడన్, దలఁపులు పురిగొలుపఁ జూచుతఱి నవ్వెనుకన్.

సీ. తీరైన జడచుట్టు పారిజాతపుసరుల్ తావి పువ్వుల కొక్కతావిఁ గట్ట

      నురుపయోధరములు నురుపార రవికెలోఁ గాంచనాచలశృంగగరిమఁ దెలుప

      ముఖచంద్రుకెమ్మోవి ముద్దాడు రోహిణి నాసాగ్రమున మౌక్తికంబు మెరయ

      చెక్కులచిద్రంబు చిలికినారనిపించు కడవన్నియ కదానికమ్మ లమరఁ

      అట్లచూపులు చలన వసంతమాడ, సన్నదువ్వలువ పైఁట మైచాయఁ దెలుప

      నరవిభూతీషణావతి వగపులాడి, వచ్చె నొక్కతె హరిరాణివాస మనఁగ.

